ՀԻՄՆԱՎՈՐՈՒՄ

1. Կարգավորման ենթակա ոլորտի կամ խնդրի սահմանումը.
    «Կուտակային կենսաթոշակների մասին» օրենքի (այսուհետ` Օրենք) 2-րդ հոդվածի 1-ին մասի 30-րդ կետի համաձայն «30) մասնակիցների ռեեստրը վարող՝ իրավաբանական անձ, որը Հայաստանի Հանրապետության կառավարության հետ կնքված պայմանագրի հիման վրա վարում է մասնակիցների ռեեստրը, ինչպես նաև իրականացնում է սույն օրենքով և Հայաստանի հանրապետության կառավարության հետ կնքված պայմանագրով նախատեսված այլ գործառույթներ.»:
	Օրենքի նշված պահանջն ապահովելու նպատակով 2013 թվականին ՀՀ ֆինանսների նախարարը լիազորվել է ՀՀ կառավարության անունից հանդես գալու և «Հայաստանի կենտրոնական դեպոզիտարիա» ԲԲԸ-ի հետ համապատասխան պայմանագիրը կնքելու համար: 
Արդյունքում ՀՀ կառավարության՝ ի դեմս ՀՀ ֆինանսների նախարարի և «Հայաստանի կենտրոնական դեպոզիտարիա» ԲԲԸ-ի միջև 31.06.2013թ.-ին կնքվել է «Հայաստանի Հանրապետության պարտադիր կուտակային կենսաթոշակային համակարգի առօրյա գործունեության և կառավարչական սպասարկումների վերաբերյալ» գործառնական պայմանագիրը (այսուհետ՝ Պայմանագիր), որն ուժի մեջ է մտել 01.10.2013թ.-ին, իսկ դրա գործողության ժամկետ է սահմանվել 10 տարի:

2. Ընթացիկ իրավիճակը և իրավական ակտի ընդունման անհրաժեշտությունը.
2023 թվականի հոկտեմբերի 1-ին Պայմանագրի գործողության ժամկետի ավարտմամբ պայմանավորված անհրաժեշտություն է առաջացել ՀՀ ֆինանսների նախարարին կրկին անգամ լիազորելու  ՀՀ կառավարության անունից հանդես գալու և «Հայաստանի կենտրոնական դեպոզիտարիա» ԲԲԸ-ի հետ նոր պայմանագիր կնքելու համար: 
[bookmark: _GoBack]Միաժամանակ քանի, որ Պայմանագրի գործողության ժամկետը լրացել է 01.10.2023թ.-ին անհրաժեշտություն է առաջացել նոր կնքվող պայմանագրի գործողությունը տարածել կողմերի միջև 2023 թվականի հոկտեմբերի 1-ից ծագած հարաբերությունների նկատմամբ:

	Կարգավորման նպատակը և ակնկալվող արդյունքը.
«Հայաստանի կենտրոնական դեպոզիտարիա» ԲԲԸ-ի կողմից կուտակային կենսաթոշակային համակարգի մասնակիցների ռեեստրի վարման համար իրավական հիմքերի ապահովում: 
 
3. Իրավական ակտի նախագիծը մշակող պատասխանատու մարմինը, ինչպես նաև, անհրաժեշտության դեպքում, նախաձեռնողի, հեղինակների և մշակմանը մասնակցող անձանց մասին տեղեկություններ.
Նախագիծը մշակվել է ՀՀ ֆինանսների նախարարության կողմից:

4. Նախագծի ընդունման կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին.
Նախագծի ընդունման կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացում կամ նվազեցում չի նախատեսվում:

5. Նախագծի ընդունման կապակցությամբ այլ իրավական ակտերի ընդունման անհրաժեշտության մասին.
Նախագծի ընդունման կապակցությամբ այլ իրավական ակտերի ընդունման անհրաժեշտություն չկա:

6. Կապը ռազմավարական փաստաթղթերի հետ
Նախագծի ընդունումը կապված չէ ռազմավարական փաստաթղթերի հետ:

